1-мĕш хушса пани

1-мĕш ĕç

Евĕрлев сăмахĕсене тупса хĕрлĕ тĕспе палăртăр.

Кантăр шăмми шарт, шарт, 

Кантăр шăмми шарт, шарт!

Пурçăн сӳсĕ вĕл-вĕл.

Кантăр шăмми шарт, шарт, 

Кантăр шăмми шарт, шарт!

Авкаланса хуçăлать.

(сӳс тыллакансен юрри)

Вĕш-вĕш вĕшĕкĕлти-мĕкĕлти, 

Тӳп-тӳп тӳпĕкĕлти-мĕкĕлти.

Такки-такки тăвар-ха,

Силлентерех чышар-ха.

(сӳс тĕвекенсен юрри)

Тăр-тăр! Хурăн тăрри,

Тăрри пултăр шăпăрлăх,

Кучĕ пултăр йĕкеллĕх.

Кăрттин, кăрттин,

Кăрттин, кăрт!

Кăрттин, кăрттин,

Кăрттин, кăрт!

(йĕке çавăракансен юрри)

Чăнкки-чанкки, чăнкки-чанкки,

Чăнкки-чанкки, чăнкки чанк!

Хурçă çапса тимĕр сартăр, 

Вутлă хĕлхем çирпĕнтĕр! 
(тимĕрçĕсен юррисем)

Çăтти-çатти, çăтти-çатти!

Апа-пап, апа-пап!

Таса пул, ырă пул!

Питӳ-куçу тасалтăр, 

Çан-çурăму тасалтăр,

Çитес тепĕр мунчаччен

Макăрмашкăн чарăнтăр.

(Мунча кĕрекенсен юрри)

2-мĕш хушса пани
2-мĕш ĕç

Евĕрлев сăмахĕсене тĕрĕс çырăр, тивĕçлĕ чарăну паллисем лартăр, тупмалли юмахсен тупсăмĕсене тупăр.

1. Лăпсăр лăпсăр кинĕм пур, килен-каян чуп тăвать. 

2. Так так такана, симĕс кайăк пуçана.

3. Шăнкăр шăнкăр туй килет.

4. Ши  кайрĕ, пи  кайрĕ, çӳле кайрĕ, йăва çавăрчĕ, çăмарта турĕ.

5. Йăлт пăхрăм та юман хыçне пытантăм.

6. Хӳри тукмак, шăлĕ шак шак.

7. Йăлтăр ялтăр, шăнкăр шăнкăр, симĕс-ешĕл, вĕл вĕл вĕл.
